
Sitwasyon 2: Claire—Igo ba ang akong mga 
paningkamot sa pagbuhat sa unsay gihangyo 
sa Ginoo kanako? (Juan 6:5–14)
MANWAL SA SEMINARY ALANG SA BAG- ONG TUGON

Sa dihang nakakita si Jesus ug ang Iyang mga disipulo og katawhan nga nagpadulong, nangahadlok ang mga 
disipulo nga wala silay igong pagkaon nga ipakaon sa tanan. 

Tun- i ang asoy ni Jesus nga nagpakaon sa 5,000 sa Juan 6:5–14, nga mangita ug magmarka sa ebidensiya niini 
nga baroganan: kon kita mohalad sa Manluluwas sa tanan nga anaa kanato, Siya makapilo- pilo sa atong 
mga paningkamot aron matuman ang Iyang mga katuyoan.

• Unsa ang imong nakita niini nga mga bersikulo nga nagsuporta niini nga baroganan?

• Unsa kaha ang gibati sa mga disipulo o sa batang lalaki mahitungod sa unsay ilang mahalad kompara sa kon 
unsa ang gikinahanglan?

Basaha ang mosunod nga pamahayag ni Sister Michelle D. Craig, Unang Magtatambag sa Kinatibuk- ang 
Kapangulohan sa Young Women:

Mibati ba mo sukad nga ang inyong mga talento ug mga gasa gamay ra kaayo alang sa umaabot nga buluha-
ton? Ako mibati. Pero kamo ug ako makahatag kon unsay anaa kanato ngadto kang Kristo, ug Iyang pilo- piloon 
ang atong mga paningkamot. Unsay inyong mahalad sobra na kaayo—bisan pa sa inyong tawhanong mga 
kahuyang—kon mosalig kamo sa grasya sa Dios. (Michelle D. Craig, “Balaan nga Pagkawala Matagbaw,” Ensign 
o Liahona, Nob. 2018, 54)

• Unsa ang lain- laing mga paagi nga kita “makahatag kon unsay anaa kanato ngadto kang Kristo”?

• Unsa ang imong nakat- onan gikan niini nga asoy ni Jesus sa pagpakaon sa 5,000 nga makatabang sa usa ka 
tawo nga nabalaka nga dili paigo ang iyang mahatag?

Samtang nag- andam ka sa pagpaambit sa imong nakat- onan, hunahunaa ang mga pananglitan sa imong kinabu-
hi o sa mga kinabuhi sa ubang tawo nga nakita nimong gipilo- pilo sa Manluluwas ang mga paningkamot sa usa 
ka tawo aron matuman ang Iyang gitinguha.

